
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৫ )



য়াও উদ্ধার বিষয়ে কৃতকার্য্য হইতে পারিলেন না কিন্তু ক্যাথারিন্ তাহাতে হতাশ না হইয়া তৎক্ষণাৎ কতকগুলি বহুমূল্য রত্ন, তুরস্কপতির নিকট প্রেরণ পূর্ব্বক সন্ধি স্থাপন করত সেই দুর্গম স্থান হইতে সকলের প্রাণ রক্ষা করিলেন। অসাধারণ ধীশক্তি সম্পন্না ক্যাথারিনের এইরূপ বুদ্ধি কৌশলে, সেনাসমূহের জীবন রক্ষা হওয়াতে, জন সাধারণ প্রফুল্ল চিত্তে তাঁহার গুণকীর্ত্তন করিতে লাগিল। মহান্পিতর, তাঁহার অপরিসীম বিবেক শক্তির ভূরি ভূরি প্রশংসা করিয়া ১৭২৪ খৃষ্টাব্দে প্রাচীন রাজধানী মস্কাউ নগরে মহাসমারোহ পূর্ব্বক তাঁহাকে আপন সিংহাসনে উপবিষ্ট করাইলেন।

 ক্যাথারিন্, অতি নম্র ও স্বভাবতঃ দয়াশীলা ছিলেন, অতি সামান্য অবস্থা হইতে সর্ব্ব প্রধান সাম্রাজ্যের অধীশ্বরী হইয়াও কখন অহঙ্কারের বশবর্ত্তিনী হন নাই। মহানপিতর আপন প্রজাপুঞ্জের অবস্থার উন্নতি চেষ্টায় যেরূপ যত্নবান্ ছিলেন; ক্যাথারিন্ সেইরূপ অধ্যবসায় সহকারে স্বজাতীয় অবলাকুলের মঙ্গল সাধন বিষয়ে একান্ত অনুরাগিণী হইয়াছিলেন। কেবল তাঁহারই প্রযত্নে তদ্দেশীয় কামিনীগণের লৌকিক আচার ব্যবহার সংশোধিত ও পরিচ্ছদ পরিবর্ত্তিত এবং সামাজিক উৎকৃষ্টতর নিয়ম সকল সংস্থাপিত হইয়াছিল। সেই দেশে ‘‘নারীসমাজ” স্থাপন, নারীগণের বিদ্যা ও গুণানুসারে উপাধি প্রদান ও তাহাদিগের মধ্যে ধর্ম্মোন্নতি সংশোধন করিয়া পরিশেষে

				 এই পাতা শেষ সম্পাদিত হয়েছে ১৭:৪৭টার সময়, ২৪ মার্চ ২০২১ তারিখে।

				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








